
IN EDUCATIONAL ACTIVITIES 
 

 Xülasə. Məqalədə təlim fəaliyyətində müəllim-şagird qarşılıqlı münasibətlərinin həlledici məqamları 

barədə danışılır. Müəllim və şagird arasındakı səmərəli münasibət, təhsil və tərbiyə prosesində uğur qazanmağa 

yardım edir. Pedaqoqa qarşı pozitiv münasibət təlimə marağı, şagirdlərin biliklərə yiyələnmə istəyini artırır. Bu 

zaman müəllim nəyin korreksiyaya ehtiyacı olduğunu, mənimsənildiyini və özünün nəyə əsaslanacağını müəy-

yənləşdirə bilir. Bu mənimsəmə prosesləri öz-özünə baş vermir. Formalaşan şagird şəxsiyyəti müəllimin onu 

dəstəkləməsi nəticəsində digər insanların nəzər nöqtəsini, davranış və əməllərini nəzərə almağın vacibliyinə nə-

zər yetirir. Məqalədə eyni zamanda müəllim və uşaq arasındakı qarşılıqlı münasibətlər sisteminə nüfuz edən 

əsas komponentin hər bir şagirdin şəxsiyyətinə hörmətdən ibarət olduğu məsələləri barədə fikir açıqlanır.  

Açar sözlər: qarşılıqlı münasibətlər, şəxsiyyət, qabiliyyət, məntiqi təfəkkür, əməkdaşlıq, təlim marağı, 

öyrədən və öyrənən. 
 

Резюме. В статье рассказывается о важнейших моментах взаимоотношений учителя и ученика в 

учебной деятельности. Эффективные взаимоотношения между учителем и учеником помогают добиться 

успеха в процессе обучения и воспитания. Позитивное отношение к учителю повышает интерес к обуче-

нию и стремление учащихся к получению знаний. В это время учитель может определить, что необходи-

мо исправить, что усвоено и на что следует опираться. Эти процессы усвоения не происходят сами по се-

бе. В результате поддержки учителя формируется личность ученика, учитывающая важность учета чужой 

точки зрения, поведения и действий. При этом в статье высказывается мнение, что основным компонен-

том, пронизывающим систему взаимоотношений учителя и ребенка, является уважение к личности каж-

дого ученика. 

Ключевые слова: взаимоотношения, личность, способности, логическое мышление, 

сотрудничество, учебный интерес, обучающий и обучаемый 
 

Summary. The article describes the most important moments of interaction between teacher and student in 

educational activities. Effective relationships between teacher and student help to achieve success in the learning 

process. A positive attitude towards the teacher increases students' interest in learning and desire to acquire 

knowledge. At this time, the teacher can determine what needs to be corrected, what has been learned and what to 

build on. These assimilation processes do not happen on their own. As a result of the teacher's support, the 

student's personality is formed, taking into account the importance of considering others' points of view, behavior 

and actions. At the same time, the article expresses the opinion that the main component that permeates the system 

of relationships between the teacher and the child is respect for the personality of each student. 

Key words: interaction, personality, abilities, logical thinking, cooperation, learning interest, teacher 

and student 

Son illər aparılan məqsədyönlü və planlı 

islahatlar nəticəsində təhsilimizdə ciddi dəyişik-

liklər baş vermişdir. Təhsilin məzmunu, qiymət-

ləndirmə sistemi yenilənmiş, İKT-nin təhsilə tət-

biqi sürətlənib, maddi-texniki baza möhkəmlən-

miş, müasir məktəb binaları yenilənərək müəl-

lim və şagirdlərin istifadəsinə verilmişdir. Bütün 

bunlar, təbii ki, təlim prosesinin, tədris metodi-

kası və üsullarının da dəyişməsini, yenilənməsi-

ni şərtləndirir. Öyrətmə-öyrənmə prosesini daha 

səmərəli etməyə imkan yaradan müasir, interak-

tiv dərs müəllimlərin tədris fəaliyyətində aparıcı 

yer tutmağa başlamışdır. Müəllimlərin peşəkar-

lıq səviyyəsi hiss olunacaq dərəcədə yüksəlmiş, 

müəllim-şagird münasibətlərində köklü dəyişik-

lik baş vermişdir. Bütün bu münasibətlər səmə-

rəli əməkdaşlıq müstəvisinə keçmişdir.  

Hal-hazırda müəllim peşəkarlığının yeni 

müstəviyə çıxarılması, şagirdlərə yanaşmanın də-

yişilməsi, müəllim-şagird münasibətində əmək-

daşlıq, qarşılıqlı inam, birgə nəticə əldə olunma-

sına səy və sairə kimi faktorlar isə tədris prosesi-

nin, nəticə etibarı ilə təhsilin keyfiyyətinin artma-

sına müsbət təsir göstərir.  

Tədris-təlim prosesində müəllim-şagird 

arasında olan qarşılıqlı münasibətlər ən vacib 

amillərdən biri hesab edilir. Müəllim-şagird mü-

nasibətlərinin əsasında isə humanist prinsipinin 

tələbləri dayanır. Bu tələblər təlim prosesinin psi-

xopedaqoji əsası kimi xüsusi əhəmiyyət daşıyır. 

Professor Əbdül Əlizadə qeyd edirdi ki, ―İnsanın 

ancaq subyekt və şəxsiyyət kimi dialoqu üçün in-

san münasibətləri mənəvi ölçülərə söykənməli; 

adamlar bir-birini şəxsiyyət kimi qavramalı; qar-

şılıqlı dialoq birgə əməkdaşlıq və birgə yaradıcı-

lıq aləmini əhatə etməlidir‖. Həqiqətən də düz-

gün qurulmuş müəllim-şagird münasibətləri insa-

nın həyati normalar çərçivəsində fəaliyyətinin 

tənzimlənməsində həlledici rol oynayır. 

Müəllim-şagird münasibətlərinin düzgün 

qurulması, ilk növbədə, müəllimlərdə pedaqoji 

fəaliyyətdə zəruri olan bir sıra qabiliyyətlərin 

müasir dövrün əsas tələbi kimi qarşıya qoyulur: 

məsələn, təşkilatçılıq qabiliyyəti; təlim (öyrətmə) 

qabiliyyətləri; perseptiv qabiliyyətlər; kommuni-

kativ (ünsiyyət) qabiliyyətlər; suqqestiv (təlqinedi-

ci) qabiliyyətlər; tədqiqatçılıq qabiliyyəti; elmi-id-

raki qabiliyyətlər və sairə. Müəllimə məxsus olan 

bu qabiliyyətlər müəyyən müddət keçdikcə dəyi-

şə, tələblərin sayı arta və ya əksinə olaraq azala bilər.  

Müəllim-şagird qarşılıqlı münasibətləri 

mövcud prosesdə iştirak edənlərin qarşılıqlı an-

laşmasını şərtləndirməlidir. Bu zaman davranı-

şın qarşılıqlı korreksiyası baş verir. Təlim prose-

sində təzahür edən pedaqoji-psixoloji yönlü şəx-

siyyətlərarası münasibətlər təlim və tərbiyə mə-

sələlərinin həllində əsas rol oynayır. Qarşılıqlı 

əməkdaşlığın əsasında təlim prosesinin iştirakçı-

ları arasında pozitiv dialoji münasibətlərin qo-

runması prosesi baş verir.  

Müəllimin təlim prosesində şagirdin 

fəaliyyətinə məharətlə rəhbərlik etməsi sayəsin-

də səmərəli vaxt effektli təzahür edir. Müəllim 

və şagird arasında münasibətlərin qurulması və-

ziyyəti ünsiyyət və qarşılıqlı təsir vasitələrinin 

xarakterinə birbaşa təsir edir. Sinifdə olan hər 

bir şagird tərəfindən müəllimə pozitiv münasi-

bət bilavasitə şagirdin öyrənmə sahəsində uğu-

runu şərtləndirir. 

Təlim prosesin zamanı müəllim tərəfindən 

şagirdin bütün şəxsi keyfiyyətlərinin nəzərə 

alınması əsas şərtlərdən biri hesab edilir. Bu, tə-

limin tempini və keyfiyyətini dəyişməyə bilava-

sitə imkan verir. 

Müəllim ilə şagird arasında baş verən 

əməkdaşlıq təlim-tədris metod və vasitələrinin 

tətbiqi ilə yanaşı, təlim prosesində baş verən 

qarşılıqlı əlaqənin təzahürüdür. Müəllim ötürdü-

yü biliyin şagirdləri tərəfindən qəbul edilməsinə, 

özününküləşdirməsinə xüsusi şərait yaratmalı-

dır. Bu mənəvi əlaqə emosional, qiymətləndirici 

və iradi xarakter daşıyır. 

Müəllim təlim fəaliyyətinin moderatoru və 

aparıcısı hesab edilir. Eyni zamanda bu prosesdə 

müəllim aparıcı, eyni zamanda təşkiledici, ida-

rəedici istiqamətləndirici rola malikdir. Müəllim 

üzərinə düşən bu məsuliyyətli prosesi və vəzifə-

nin daha uğurlu yerinə yetirilməsi üçün, hər bir 

şeydən əvvəl ayrı-ayrı şagirdləri, bütünlükdə si-

nif kollektivini yaxından duymalı, hiss etməli, 

başa düşməli və kifayət qədər tanımalıdır. 

Pеdаqоji prоsеsdə müəllim-şаgird münаsi-

bətlərində müəllimin pеdаqоji mərifəti özünü 

dаhа çох göstərir. Müəllimin pеdаqоji mərifəti 

оnun pеdаqоji ustаlığının əsаsını təşkil еdir. 

Bunlara müşаhidəçilik; diqqətlilik; hörmət və 

tələbkarlıq, qayğıkeşlik, inаm; ədаlətlilik; səbir-

lilik; təmkinlik; şərəf və ləyaqəti qorumaq, gülə-

rüz, mehriban ünsiyyətlilik, xoş rəftar, və sairə 

keyfiyyətlər daxildir. 



Aynur Yaqub qızı Mahmudova 

124 Scientific Works of the Institute of  Education of the Republic of Azerbaijan, Volume: 90,  Number: 6, 2023 

 

Yüksək pedaqoji qabiliyyətlərə və müvafiq 

psixoloji duyuma malik olan hər bir müəllim tə-

bii ki, planlaşdırdığı dərsi yeni müasir prinsiplə-

rin tələbinə uyğun demokratik şəraitdə qurmağa 

səy göstərir. Belə şərait isə öz növbəsində şagird 

fəallığına imkan yaradır. Şagird müəllimin istiqa-

mətverici tövsiyələri, göstərişləri əsasında poten-

sial gücünü səfərbər edərək səmərəli fəaliyyət 

göstərməyə can atır. 

Müəllim-şagird münasibətlərinin yüksək 

olması öyrənmə prosesində keyfiyyətli nəticələ-

rin əldə olunması ilə müəyyənləşir. Müəllim-şa-

gird münasibətlərinin öyrətmə-öyrənmə mexa-

nizmi məhz bu prosesdə meydana çıxır. Həm 

müəllimlər, həm də şagirdlər özlərinin fəaliyyət 

potensialını bu şəraitdə təzahür etdirirlər. Real 

proses müəllim-şagird tərəfdaşlığının eyni bir 

müstəvidə olmasını, təlimin səmərəliliyi istiqa-

mətinə yönəlməsini və hər iki tərəfin qarşılıqlı 

münasibəti vəzifələrini qarşıya qoyur. 

Yeni pedaqoji prosesdə öyrədən və öyrə-

nənlərin münasibətləri əməkdaşlıq baxımından 

şagirdlərin fəallaşdırılmasında daha qabarıq nə-

zərə çarpır. Şagirdlər təlim prosesində tədqiqat-

çılığa cəlb olunur, mövzu ətrafında araşdırmalar 

aparır, öyrəndiklərini tətbiq edir, müqayisələr və 

təhlillər yolu ilə fakt və hadisələri məntiqi təfək-

kür süzgəcindən keçirərək real qiymətləndirir-

lər. Dərs prosesində şagirdlərin mühakimə yü-

rütməsi, düşünərək müstəqil nəticə çıxarmağa 

çalışması – müasir dərsin səmərəli atributlarıdır. 

Bütün bunlar isə şagirdlərin təlim prose-

sində məntiqi tapşırıqlar üzərində daha çox işlə-

mələrini və yaradıcı fəaliyyət göstərmələrini tə-

ləb edir. Müasir psixopedaqoji araşdırmalarda 

bu ideya müasir təhsil nəzəriyyəsində aparıcı rol 

oynayır. Dərs zamanı pedaqoji əməkdaşlığın in-

kişafı üçün:  

 bir-birini dinləmək;  

 birgə qərar qəbul etmək;  

 bir-birinə inanmaq;  

 qrup işində iş zamanı öz məsuliyyətini an-

lamaq vacib amillərdəndir. 

Müəllim – şagird münasibətlərindəki qar-

şılıqlı fəaliyyət mahiyyət etibarı ilə müasir vəzi-

fələrə cavab verən yeni bir təlim şəraitinin mey-

dana çıxması ilə müşayiət olunur. Fəal öyrənmə 

adlanan bu proses şagirdlərə gələcək peşələrin-

də, fəaliyyətlərində, şəxsi və ictimai həyatların-

da məqsədlərinə çatmaqda, kamil insan kimi 

formalaşmaqda kömək edən zəruri öyrənmə 

prosesidir. Fəal öyrənmə eyni zamanda koqnitiv 

(idraki) xarakterli olub, problemin həlli şəraitini, 

yenilikləri, axtarışları, kəşf xarakterli öyrənməni 

əhatə edən, çoxsaylı məqsədləri yerinə yetirmə-

yə imkan verən faydalı bir prosesdir. 

Müəllim-şagird arasında qarşılıqlı fəaliy-

yətin yaranması təbii öyrənmə prosesinin forma-

laşması ilə nəticələnəcəkdir. Bu, ənənəvi təlim 

prosesinə məxsus amirlik ab-havasının əmək-

daşlıqla əvəz olunmasına gətirib çıxarır. Bu za-

man müəllim və şagird arasında işgüzar bir əla-

qə formalaşır. Belə şəraitdə hər kəs təbii olaraq 

qarşısına qoyduğu məqsəd üçün çalışır. 

Əslində, pis müəllim və ya pis şagird yox-

dur. Müəllim və şagird arasında yaxşı və ya pis 

münasibət vardır. Məktəbdə yaxşı və ya pis mü-

nasibətin qurulması şagirdin deyil, müəllimin 

məsuliyyətindədir. Müəllim şagirdi ilə arasında 

olan pis münasibətə görə heç bir bəhanə irəli 

sürməməlidir. Sadəcə, həmin şagirdin ailəsi ilə 

əməkdaşlıq edərək köməyini əsirgəməməlidir. 

Hər şeydən əvvəl problem yaşayan və yaşadan 

şagirdlərlə sinif içərisində deyil, fərdi olaraq iş 

aparılmalıdır. Onları yoldaşlarının içərisində 

danlamaq, onun özünə inamını sarsıdır. 

Ona görə də müəllim dərs dediyi şagirdlə-

rinə bilik, bacarıq aşılamaqdan başqa, eyni za-

manda onlara sevgi, hörmət, sədaqət, dostluq, 

intizam, qayda-qanun kimi anlayışları da qazan-

dırmalıdır.  

Müəllim-şagird arasında səmərəli qarşılıqlı 

fəaliyyətin yaranması həm də ənənəvi olaraq mək-

təblə valideyn arasında əlaqələrin yeni məzmunda 

qurulmasına təsir göstərir. Valideynlər məktəbdə 

təlim prosesi və gündəlik təlim fəaliyyəti ilə daha 

yaxından maraqlanmağa, onların təhsil prosesinə 

daha artıq nüfuz etməyə çalışırlar. Müəllimlərin 

valideynlərlə əlaqələri daha da möhkəmlənir. Va-

lideynlər uşaqlarının təlim fəaliyyətinin bilavasitə 

fəal iştirakçısına çevrilir, onların problemləri ilə 

daha yaxından tanış ola bilirlər. 

Bu məqsədlə məktəblərdə yaradılan yük-

sək mənəvi-psixoloji mühit və kommunikasiya 

sistemi təhsil sisteminin özünün sağlam olması-

na xidmət edəcəkdir. 

Təhsil həyatında məktəb rəhbərliyi, psixo-

loq, müəllim, şagird, eləcə də digər işçilər ara-

sında qarşılıqlı hörmət və etibar əsasında forma-

laşan münasibət – kommunikasiya prosesləri şa-

girdlərin hərtərəfli inkişafında və təhsil nailiy-

yətlərində təzahür edəcəkdir. 
Problemin aktuallığı. Təlim fəaliyyətində 

müəllim-şagird qarşılıqlı münasibətlərinin psixoloji 

mahiyyətinin əsas təzahürlərini müəyyənləşdirmək 

və müasir psixologiyanın elmi-nəzəri tələbləri səviy-

yəsində onların psixoloji təhlilini verməklə bağlıdır. 

Problemin elmi yeniliyi. Təlim fəaliyyətində 

müəllim-şagird qarşılıqlı münasibətlərinin pedaqoji 

və psixoloji mahiyyətinin izahı, bir – birini anlamaq, 

başa düşmək, dəyərləndirmək kimi fikir və ideyaları 

müəyyənləşdirməkdən ibarətdir.  

Problemin praktik əhəmiyyəti və tətbiqi. 
Məqalədən elmi yaradıcılıq işində bu mövzu ilə ma-

raqlananlar, pedaqoqlar, psixoloqlar, eləcə də ali və 

orta ixtisas məktəblərinin tələbə və magistrləri istifa-

də edə bilər. 

